
                            1.Şüalanma zamanı ilk yardım
Nüvə silahı istehsalı və istifadəsinin, atom energetikasının güclü inkişafının, xalq təsərrüfatı və tibb sahəsində ionlaşdırıcı şüa mənbələrinin geniş miqyasda istifadəsinin nəticəsi olaraq biosfer radioaktiv maddələrlə çirklənmişdir. Nəticədə insan ikiqat əziyyət çəkmiş olur. Son 70 ildə yer kürəsinin radiasyon fonu 50 dəfə artmışdır. Müasir insan onsuz da bu və ya digər dərəcədə elektromaqnit və radiasyon şüalanmaya daima məruz qalmış olur.
  İnsan orqanizmi üçün alfa, beta və qamma şüalanmaları ölümə səbəb ola biləcək qədər daha təhlükəlidir. Radiasiya nəticəsində orqanizmdə külli miqdarda sərbəst elektronlar yaranır.Bu da öz növbəsində kimyəvi aktiv oksigenin, o cümlədən də digər dəyişilmiş maddələrin yaramasına səbəb olur. Nəticədə hüceyrələrin strukturu pozulur, fermentlərin aktivliyi azalır, anomal zülallar yaranır, mutasiya və xərçəng törədən maddələr əmələ gəlir, hüceyrələr sonda məhv olur. Bunlara cavab olaraq insan orqanizmində bərpa prosesləri və bir çox bioloji reaksiyalar baş qaldırır. İlk öncə molekulyar səviyyədə baş verən bu proseslər zamanla bütün orqanizmi bürüyür. Dərisi açıq rəngdə olan insanlar radiasiyaya daha həssas olurlar.
   Kiçik dozalarda şüalanma orqanizmin sağlamlığı üçün elə də təhlükəli deyil. Lakin alimlər bildirir ki, zamanla davam edən hətta çox kiçik dozalı şüalanmalar orqanizmə xüsusilə ziyanlı təsir edərək hüceyrələrdə genetik dəyişikliklərə, bədxassəli törəmələrin inkişafına, maddələr mübadiləsi pozğunluqlarına, erkən qocalmaya, ömrün qısalmasına səbəb olur. Artıq bu da sübut edilib ki, hətta kiçik dozalarda belə olduqda radiasiya ilk olaraq reproduktiv sistemi zədələyir. Kişi cinsiyyət sistemi qadın cinsiyyət sisteminə nisbətən daha çox zədələnir. Nüvə hissəciyi orqanizmə düşərək orada hüceyrələrə mini reaktor kimi təsir göstərməyə başlayır. Radioizotoplar orqanizmdə bir neçə gündən 10 illərə qədər qala bilər. Şüalanmaya xüsusilə qadın və uşaq orqanizmi, döl, yaşlı və xəstə insanlar həssasdır. Şüa xəstəliyinin erkən əlamətləri bunlardır: zəiflik, halsızlıq, baş ağrıları, başgicəllənmə, sinir sistemi oyanıqlığı, dispeptik pozğunluqlar, çəkidə azalma. Bir şeyi də qeyd edək ki, insan orqanizmi şüalanmanı heç bir hissiyyat üzvü vasitəsilə hiss edə bilmir. Radioizotoplar orqanizmdə müxtəlif orqanlara müxtəlif tropluq göstərərək müxtəlif cür yayılır:
Skeletdə toplananlar – stronsium, barium, radium
Əzələdə toplananlar – sezium, rubidium, kalium
Ağciyərlərdə toplananlar – kripton, plutonium, radon, uran, ksenon
Böyrəkdə toplananlar – rutenium
Qaraciyər, dalaq və sümük iliyində toplananlar – lantanoidlər, plutonium
Qalxanabənzər vəzidə toplananlar – yod
Ən güclü radioaktiv şüalanma nüvə partlayışları zamanı yaranır. Partlayışlar zamanı əmələ gələn şüalanma və zərbə dalğası orqanizmdə əsasən 3 növdə fəsadlar verir: yüngül, orta və ağır növ zədələnmələr. Yüngül növ zədələnmələrdə orqanizmdə zəif dəyişikliklər, çıxıqlar və bəzi hallarda sınıqlar müşahidə edilir. Orta növ zədələnmələrdə insanın eşitmə qabiliyyətində pozğunluqlara, huşun itməsinə, kəskin başağrılarına, əl və ayaqlarda zədələnmələrə, qanaxmalara və s. hallara rast gəlinir. Ağır növ zədələnmələrdə sınıq, çıxıq, kontuziyalarla yanaşı daxili orqanlarda qanaxmalar müşahidə edilir. Şüalanmalar zamanı orqanizmdə hüceyrə səviyyəsində dəyişikliklər baş verir. Belə ki, hüceyrənin əsas hissələri olan nüvədə, xromosomlarda və digər orqanoidlərdə əhəmiyyətli dərəcədə dəyişikliklər gedir.

Ən ağır fəsadlaşma genetik strukturda baş verir. Şüa xəstəliyinin kliniki gedişindən (kəskin, yarımkəskin, xroniki) asılı olaraq orqanizmdə müəyyən patoloji fərqlər yaranır. Müayinə zamanı dəyişiklik ilk növbədə qanda özünü biruzə verir. Sonra fəsadlaşma selikli qişalarda, həmçinin ürək, qaraciyər, dalaq, böyrəklərdə, baş və onurğa beyində qansızmalar, müxtəlif orqanlarda (həzm sistemi, ifrazat sistemi və s.) qanaxmalar şəklində aşkar edilir. Kəskin şüa xəstəliyində dəridə hər hansı bir fəsad üzə çıxmaya da bilər, lakin tüklərin tökülməsi əksər hallarda müşahidə olunur. Şüa xəstəliyinin əmələ gəlməsində orqanizmin müqavimətinin aşağı düşməsi mühüm əhəmiyyət daşıyır. Yəni sinir, ürək-damar, endokrin orqanlar, qaraciyər, ifrazat orqanlarında olan patoloji dəyişikliklər, habelə kəskin və ya xroniki vitamin çatışmazlıqları şüa xəstəliyinin inkişaf etməsinə zəmin yaradır. Bütün radioaktiv şüalanmaların vaxtında aşkar edilərək müalicəsini təmin etmək üçün ilk növbədə onların diaqnostikasını aparmaq lazımdır. Bunun üçün müasir klinikalarda radiodiaqnostik aparatlar tətbiq olunur.

Radioaktiv şüalanmanı ilk növbədə qanda radioizotop müayinə vasitəsilə də aşkar etmək olar. Radioaktiv şüalanmaların müalicəsini kompleks şəkildə aparmaq lazımdır, yəni şüalanmış şəxsi ilk növbədə şüalanma mühitindən uzaqlaşdırmalı, sonra isə müalicə prosedurlarına başlamaq lazımdır. Müalicə zamanı orqanizmin immun sistemində müqaviməti artıran preparatlar tətbiq edilməlidir. Sonra isə şüalanmanın dərəcəsindən asılı olaraq spesifik dərmanlar istifadə olunur. Qeyd etmək lazımdır ki, şüa xəstəlikləri kliniki gedişinə görə 3 dərəcəyə bölünür, lakin ən ağır hallarda xəstəliyin 4-cü dərəcəsi əlavə olunur. Xəstəliyin müalicəsində vitaminoterapiyanın əhəmiyyəti danılmaz olduğuna baxmayaraq, şüalanma zamanı sinir sistemində yaranmış patoloji dəyişikliyi aradan qaldırmaqla xəstəliyin sağalma sürətini effektiv şəkildə artırmaq olar. Radioaktiv şüalanma istər fəlakətlər zamanı, istərsə də dinc dövrlərdə baş verən hadisədir. Ölkəmizdə müxtəlif radioaktiv zonaların mövcudluğunu nəzərə alsaq insanların ildə bir və ya iki dəfə müayinə olunmaları onların sağlamlıqlarının qeydinə qalmasına zəmin yaradar.
Radioaktivlik bekkerellə (bk) ölçülür. Adi fon şüalanmasının norması bugün belə hesab edilir: 1 saata 12 mikrober, 1 ilə 100 milliber.
1 ber=1000 milliber=1000000 mikrober
10 il ərzində insan bədəni 1000 milliber və ya 1 ber (rentgen) radiasiya qəbul edir.
2 saat ərzində rəngli televizorda veriliş izlədikdə 1 mikrober şüalanma baş verir.
Flüoroqrafiya zamanı 37 ber, dişlərin rentgenoskopiyası zamanı 3 ber, mədənin rentgenoskopiyası zamanı isə orqanizm 30 ber şüa qəbul etmiş olur. Şüalanma səviyyəsi 75 berə çatdıqda qanda dəyişikliklər baş verir. 100 berdə isə artıq şüalanma xəstəliyi yaranır.
Radiasiyadan qorunma proqramının əsas punktları.
Fiziki aktivlik – nəticədə qan dövranı yaxşılaşır, maddələr mübadiləsi aktivləşir, zərərli maddələr orqanizmdən xaric olur.
Tərləmə – xüsusilə də hamamda, bunun nəticəsində toxumalardan duzlar yuyulur, tokshiki maddələr, radionuklidlər orqanizmdən xaric olur. Tərlədikdən sonra orqanizmin su balansını mütləq bərpa etmək üçün təbii meyvə şirəsi (kök, çuğundur, alma və s.) və ya bitki çayları içmək lazımdır. Yaxşı olar ki, fiziki aktivlikdən sonra vanna, duş qəbul edilsin.
Qidalanma – meyvə və tərəvəzlərlə zəngin olan qidalar yeyilməlidir . Çünki meyvə və tərəvəzlər antioksidant və vitamin maddələri (xüsusilə də A, B, C, E vitaminləri) ilə zəngindir. Bundan əlavə uşaq ölümünün ən aşağı olduğu ölkə Yaponiyada insanlar yodla zəngin yeməklər yeyir. Heyvanların subproduktlarından hazırlanmış yeməkləri yemək olmaz, onlar daha çox radiasiya ilə çirklənmiş olur. Günə 3 litrdən artıq maye içmək lazımdır.
                     

                       2.Zəhərlənmə zamanı ilk yardım
Hər hansı bir kimyəvi, üzvi və ya fiziki maddə bədənə girdikdən sonra xüsusiyyətinə görə yerli və ya ümumi ziyan meydana gətirərək, ölümə səbəb ola bu maddəyə zəhər, hadisəyə isə zəhərlənmə deyilir.Zəhərlənmənin əlamətləri aşağıdakılardır:
 - Sancılan, dişlənilən, təmas edilən yerdə qızartı, şişlik, gərginlik, ağrı və qaşınma
Ümumi əlamətləri isə;
1) Bədən istiliyinin yüksəlməsi (atəş),
2) Bütün bədəndə qızartı, səpki, qaşıntı,
3) Tənəffüs çətinliyi, sürətli və zəif atan nəbz,
 4) Baş ağrısı, qulaq zingildəməsi, 
5) Halsızlıq, özündən keçmə, inkişaf edən şüur ​​itkisi,
6) Şok, ölüm.
 Zəhər, bədənə bilərək (qəsd) və ya bilinmədən (təsadüfi), dörd yoldan alına bilər:
 -Həzm,
 -Tənəffüs                                       
-Dəri
 -Qan yolu ilə
Həzm Yolu zəhərlənmələri.Ağız yolu ilə alınan hər cür zəhər təsiri edən maddələrlə meydana gəlirlər; bayat qidalar, dərmanlar, spirt, korozif (yandırıcı, tahriş edici) maddələr ya da allergik təsir edən maddələr və s.
İlkyardım zamanı əgər zəhərin alınması üzərindən hələ 30 dəqiqə keçməmişsə, o zaman qusdurulur.
Qusdurmaq üçün: 
 - Zəhərlənən adamın öz barmağı ilə dilinin arxasina basıb öyümə refleksini xəbərdar edərək qusmasını təmin etməkdir,
- İstiyə yaxın ilıq su içirərək də qusdurula bilər (adam stəkanı özü tutaraq içməlidir başqası tərəfindən içirilməməlidir).
Bəzi hallarda xəsteni qusdurmaq olmaz.Belə hallar aşağıdakılardır:
-Turşu və ya bazik maddə (korozif maddə) tərkibli mayelər içilmişsə,
- Neft məhsulları içilmişsə,
 - Şüuru bağlı isə.
 -Qusdurulduqdan sonra soyuq ya isti olmayan su içirdilməlidir, qusdurulmayacaq hallarda da yenə su içirdiləcəkdir.
 -Xəstəxanaya götürülür, xüsusilə korozif maddə içmiş kəslərin mütləq xəstəxana müalicəsinə ehtiyacları vardır:
QİDA zəhərlənmələri bakteriya və ya bakteriya ifrazatları (toksinləri) ilə ibarət olan zəhərlənmələrdir. Bulanma-qusma, sancı şəklində qarın ağrısı və ishal (diyarə) ilə büruzə verir. Bunlar:
Salmonella:
Yoluxma (infeksiya bulaşmış) ət, süd və yumurta ilə yoluxma.Yedikdən 12-24 saat sonra ani ürək bulanma-qusma, qarın ağrısı, ishal ilə özünü göstərir.Hər hansı bir müalicəsi yoxdur. 2-3 gündə özbaşına keçər. Antibiotik verilmir.Həddindən artıq ishal və qusmağa bağlı olaraq dehidratasiya əmələ gəlmişsə su verilərək itirilən maye yerinə qoyulur.Yemək hazırlanarkən qabların təmiz olmasına diqqət edilir və yaxşı bişirilirsə salmonella infeksiyası önlənə bilər.
Stafilokokk ən sıx rast gəlinən qida zəhərlənilməsidir. Karbohidratlı, südlü və şəkərli yeməklərin yeyilməsi nəticəsində əmələ gələr. Məsələn: pudinq, dondurma, mayonez kimi. Yedikdən 2-6 saat sonra ürək bulanma-qusma ilə özünü göstərir (ishal nadir olaraq görülər).Hər hansı bir müalicəsi yoxdur. 4-6 saatda özü keçər. Zəhərlənmənin qarşısını almaq üçün xüsusilə südlü şiriniyyatlar və qaynadılmadan bişirilən yeməklər hazırlandıqdan sonra uzun müddət, sobada və ya isti listdə gözlədilməməlidir.
 Clostridium PERFRİNGENS: Böyük miqdarda hazırlanan yeməklərin otaq istiliyində, təsirsiz buxarda gözlədilməsi və ya kifayət qədər soyuq mühitdə mühafizə edilməməsi nəticəsində meydana gəlir və ya mikroorqanizmlərin bulaşdığı balıqlarla xəstəlik ortaya çıxar. Yedikdən 8-10 saat sonra ürək bulanma, qarında sancı şəklində ağrı və ishal ilə özünü göstərir.24 saata qədər özbaşına yaxşılaşar.
Cl. Botulinum (BOTULİSMUS): Çox zaman yaxşı konservləşdirilməmiş yeməklərin yeyilməsi nəticəsində görülən ən təhlükəli (hətta ölümcül) olan qida zəhərlənilməsidir. Yeyildikdən 24 saat sonra yaranar. İshal görülməz, qəbizlik (konstipasion) ola bilər. Botulismusta, sinirlərdən əzələlərə gedən xəbərdarlıqlar dayanır və bunun nəticəsində şiddətli halsızlıq, paralizi (qüvvət itkisi) və ölüm görülə bilməkdədir.
Əlamətləri bunlardır :
- Ağız və boğaz quru və ağrılıdır, 
- Adam görmədə çətinlik çəkər (cüt görmə, bulanıq görmə ola bilər) 
- Yorğunluq, udma və danışma çətinliyi
 -Halsızlıq və ya qüvvət itkisi
 - Göz hərəkətlərində məhdudiyyət, göz bəbəklərində genişləmə 
- Tənəffüs əzələlərində iflici, tənəffüs çətinliyi
 - Adamlarla, başın ön hissəsində hiss edilən baş ağrısı
İlkyardım:
* Nəzarət edilir və davamlılığı təmin edilir
* Imkan varsa oksigen verilir
* Lazımdırsa süni tənəffüs edilir.
Xəstə təcili olaraq xəstəxanaya aparılmalıdır.Mütləq antitoksin edilməsi lazımdır.
Dehidratasiya: Həddindən artıq qusma və ishal nəticəsində, bədəndən çox miqdarda maye və elektrolit itkisi olar. Buna bağlı olaraq dəri, dodaqlar və dil quruyar. Dərinin quruluğunu anlamaq üçün əl üzərindəki dəri, baş barmaq və işarə barmağı arasında tutulur, buraxıldığında  dəri dərhal köhnə halını alırsa o zaman problem yoxdur, əgər köhnə halını almaq müddəti uzanarsa, o zaman çox miqdarda maye itkisi vardır və dərhal müalicə edilməzsə hipovolemik şok əmələ gələ bilər.
